
Codex Laureshamensis, Bd. II, Kopialbuch, I. Teil:
Oberrhein-, Lobden-, Worms-, Nahe- und
Speiergau. Nr. 508 (Reg. 2782)
Eodem anno ego Werdolt vendidi eisdem fratribus de monasterio sancti Nazarii in eodem
pago, et ipsa villa Walahastat rem meam, unum videlicet mansum, cum omni aedificio
superposito, et XVII iurnales de terra araturia, et mancipia his nominibus, Liobhilt, et filii
eius Ratger, et Erwin, et Hadeger, vel quidquid ibidem habui, tam campis, silvis, pascuis,
peruiis, omnia et ex omnibus, et accepi ab ipsis fratribus pro meis rebus XIIII uncias
argenti, et I tunicam de serico, et I spatam, de cetero stipulatione subnixa. Actum in
monasterio Laur., idus iunii, tempore quo supra. S. Werdoldi qui hanc venditionem fecit. S.
Leidradi, et aliorum ut supra.

